Minuti tas-Sebgħa u Tletin-il (37) laqgħa 
tas-Seba’ Kunsill Lokali Nadur
it-Tlieta 25 ta’ Novembru, 2014 fit-5:30 p.m.

Preżenti:-

Charles Said
Sindku
Eucharist Camilleri
Kunsillier

Dr. Josianne Cutajar 
Kunsillier

Maria Natoli
Kunsillier

Dr. Rita Mifsud
Kunsillier

Danica Ann Cassar
Ambaxxatur taż-żgħażagħ

Rita Mifsud Attard
Segretarju Eżekuttiv
----------------------------------------------------------------------------------------------------------------
1. Talba.  Il-laqgħa bdiet bit-talba.
2. Proġett tal-Pjazza San Pietru u San Pawl.   Kienet preżenti s-Sinjura Mary Debono li xtaqet titkellem dwar il-proġett tal-Pjazza.  Għalhekk is-Sindku talab li tinbidel l-ordni tal-laqgħa u li s-Sinjura Debono tingħata permess biex tagħmel il-kummenti tagħha.Il-Kunsilliera qablu ma dan.  Is-Sindku spjega li hu diġa kellu laqgħa mas-Sinjura Debono u xi nies oħra li għandhom proprjeta jew interess fil-Pjazza wara li saret talba minn dawn il-persuni stess li jiltaqgħu mas-Sindku.  Dr. Josianne Cutajar qalet li meta jkun hemm dawn it-tip ta’ laqgħat, sewwa li l-Kunsilliera jiġu nformati.  Is-Sinjura Debono qalet li hi tixtieq tkun taf x’passi għamel il-Kunsill wara l-laqgħa li saret mas-Sindku.  Hi qed titlob li z-zebra crossing li ser issir quddiem il-proprjeta tagħha fil-pjazza ma ssirx f’dan il-post.  Is-Sindku nformaha li kif diġa ġie diskuss fil-laqgħa magħha, l-perit ser jitlob lit-Transport Malta biex din z-zebra crossing titħarrek minn hemm.  Il-Perit qal li hemm tlett għażliet li huma (i) li ż-żebra crossing titħarrek u titpoġġa post ieħor (ii) titneħħa kompletament jew (iii) il-pjazza tiġi pedestrian priority zone.  Iżda l-Kunsill qabel li jekk it-Transport Malta ma tapprovax l-ebda waħda minn dawn l-għażliet, il-Kunsill jipproċedi bil-proġett kif inhu (jiġifieri iz-zebra crossing tibqa’ kif qegħda fil-permess approvat.
3. Minuti.  Il-minuti tal-laqgħa numru sitta u tletin (36) tas-seba’ Kunsill ġew approvati, ffirmati u ddikjarati bħala dokumenti uffiċċjali.  

4. Torri ta’ Kenuna.  Dr. Josianne Cutajar talbet kopja tal-kuntratt li l-Kunsill kien iffirma mal-Maltacom dwar it-Torri ta’ Kenuna.  Is-Segretarja għandha tibghat soft copy lill-kunsilliera kollha.

5. Korrispondenza. 
(5106)
Invit mingħand il-KNDP għal riceviment ta’ radd il-ħajr fl-okkażjoni tal-Gimgħa tal-Persuni b’Dizabilita’

(5107)
E-mail mingħand Steering Committee dwar Seminar and Presentation of the Training Needs Analysis Report – MT04\1

(5108)
Ittra mingħand in-NAO dwar l-awdituri li gew approvati ghar-Regjuni u ghall- LCA

(5109)
Ittra mingħand is-Socjeta Filarmonika Mnarja fejn tinforma lill-Kunsill bis-sehem tal-Ghaqda Teatrali Mnarja fil-Christmas Market

(5110)
Ittra mingħand is-Socjeta Filarmonika Mnarja fejn tinforma lill-Kunsill bis-sehem tal-istess socjeta fil-Christmas Market

(5111)
Ittra mingħand il-MEPA dwar bini ta’ Plant room

(5112)
Formola għan-nominazzjoni – Premju Soċjeta Ġusta mingħand is-Segretarjat għad-Drittijiet ta’ Persuni b’Diżabilita’

(5113)
Programm tal-Ġimgħa tal-Persuni b’Diżabiita’

(5114)
Ittra mis-Santwarju Ta’ Pinu dwar irtir għal-anzjani

(5115)
E-mail mingħand Ingrid van Sichem dwar il-Beerpumpfestival 2015 in Esch
(5116)
Ittra mingħand il-Kerygma dwar il-Premju Zagħżugħ tas-Sena 2014

(5117)
Ittra mingħand il-MEPA rigward xi alterazzjonijiet fuq bini eżistenti fi Triq Wied Bingemma

(5118)
Ittra mingħand Mary Attard il-librara rigward il-ħinijiet tal-librerija

(5119)
Ittra mingħand il-MEPA rigward permess għal-tieġ fil-bajja ta’ Dahlet Qorrot

(5120)
Ittra mill-Uffiċċju tal-President dwar iż-żjara tal-President fl-20 ta’ Diċembru 2014

(5121)
Ittra mingħand Transport Malta dwar rikjesta għal Disabled Parking Bay fi Triq Dun Karlu Zimech, Nadur

(5122
E-mail mingħand Tony Micallef rigward in-numru ta’ donaturi tad-demm li attendew fin-Nadur

(5123)
Ittra minghand l-Uffiċċju Parrokkjali dwar il-festa ta’ San Koronatu

(5124)
E-mail mill-Misteru għal-Għawdex fejn jgħid li se joffri donazzjoni ta’ €400 għal Christmas Cheers

(5125)
E-mail mingħand Delicata fejn jgħid li se joffri €150 f’inbid bħala donazzjoni għal Christmas Cheers

(5126)
E-mail mingħand Smart Office fejn jgħidu li se joffru €150 donazzjoni għal Christmas Cheers

(5127)
Avviz ta’ infurzar mill-MEPA dwar xogħlijiet fi Triq Guze Ellul Mercer

(5128)
Memo 27/2014 dwar Skema ta’ Inizjattivi ta’ Attivitajiet 2014-2015

(5129)
E-mail mingħand il GAGF Manager dwar M413.4 – Lanscaping 2nd Call
(5130)
E-mail mingħand Charles Said dwar iż-żjara tal-President

(5131)
E-mail mingħand Transport Malta rigward tal-għeluq tat-toroq għall-festa ta’ San Koronato

(5132)
Email mingħand Green MT dwar il-ħbir ta’ ħġieġ
(5133)
E-mail mingħand Deborah Pace dwar id-draft National Youth policy Framework 2015-2020

(5134)
E-mail mingħand id-DLG dwar depożitu ta’ €268.66 skond Memo 4/2014 – Libraries

(5135)
E-mail mingħand DLG dwar depożitu ta’ €1500.00 skond Memo 25/2013 Part II – Kultura

(5136)
Talba għal għajnuna finanzjarja mill-Kunsill lill Muzew tas-subien

(5137)
E-mail mingħand Astrid Vella biex jiġi sospiż ix-xogħol ta’ qlugħ tas-siġar

(5138)
Avviz ta’ Infurzar mingħand il-MEPA fi Triq San Blas Nadur

(5139)
Notifika ta’ pagament għal M125 mingħand Michael Gatt – GAGF Manager

(5140)
Ittra mingħand Juliette Vella dwar Measure 125 fejn tgħid li ix-xogħol ma tlestix saż-żmien stipulate


(5141)
Memo 28/2014 dwar Nuqqas ta’ Attendenza għal-Laqgħat tal-Kunsilli Lokali

(5142)
Ittra mingħand is-sidien tal-ħwienet fil-Pjazza tan-Nadur fejn jitolbu li ssir laqgħa qabel jitkompla x-xogħol tal-Pjazza

(5143)
Ittra mingħand is-Soċjeta Filarmonika Mnarja fejn tintalab għajnuna finanzjarja mill-Kunsill  għan-Nadur Song Festival

(5144)
Ittra mingħand DLG dwar applikazzjoni ta’ Memo 27/2014

(5145)
Programm ta’ Attivitajiet Dar Dun Frangisk Grima

6. Beerpump Festival f’Esch. Il-Kunsill kien wera nteress li jiehu sehem fil-festival tal-birra li ser isir f’Mejju 2015 f’ Esch, Luxembourg.  Huma bagħtu email fejn il-Kunsill ġie nformat li dan il-festival ser isir, iżda mhux ser ikun hemm fondi minn l-UE u għalhekk il-parteċipanti mhux ser ikollhom fondi għat-transport.  Iżda l-parteċipanti ser ikollhom akkommodazzjoni u ikel bla ħlas (peress li dawn ser jiġu ospitati mir-residenti ta’ hemm.  Il-Kunsill għandu jirrispondi din l-email u juri l-interess li xorta waħda jiehu sehem.  Huma talbu li jkun hemm sitt (6) parteċipanti.  

7. Tieġ f’Daħlet Qorrot.  Il-Kunsill irċieva kopja ta’ permess tal-MEPA sabiex jinżamm tieġ fil-bajja ta’ Daħlet Qorrot nhar is-Sibt 4 ta’ Lulju 2015.  Barra dan il-permess il-Kunsill għandu jagħmel il-kundizzjonijiet tiegħu meta ssir attivita fil-bajja.  

8. Attivitajiet Kulturali.  Il-Kunsill applika taħt l-iskema ta’ Attivitajiet Kulturali.  L-applikazzjonijiet huma għall-Karnival u għal Wirja Agrarja.  

Eucharist Camilleri qal li Dun Martin Portelli ser jagħlaq 60 sena bħala qassis u jaħseb li għandha ssir attivita’ speċjali f’din l-okkazzjoni.  Hu qal li l-attivita għandha ssir fi żmien l-Imnarja.  Il-Kunsill ser jikkunsidra din it-talba.  Eucharist Camilleri ġie mitlub li jagħti aktar dettalji dwar l-attivita.


Il-MUSEUM tas-Subien talab sabiex bħas-snin l-imgħoddija, l-Kunsill jerġa’ jikkollabora magħhom fl-attivitajiet tal-Milied.  Dawn ser ikunu l-play Anglu Mqareb li ser tittella’ nhar is-Sibt 20 ta’ Diċembru  u nhar is-Sibt 27 ta’ Diċembru.  Din is-sena l-play ser tintwera darbtejn fin-Nadur biss minflok darba fin-Nadur u darba fir-Rabat.  Il-Kunċert ser isir nhar il-Milied.  Il-Kunsill qabel li dawn l-attivitajiet isiru bil-kollaborazzjoni tal-Kunsill u alloka s-somma ta’ €500.

Il-Kunsill irċieva ittra mis-Soċjeta Filarmonika Mnarja dwar is-Song Festival li ser issir nhar is-Sibt 29 ta’ Novembru.  Huma talbu l-għajnuna tal-Kunsill.  Il-Kunsilliera qablu li jħallsu żewġ trophies għal din l-attivita.  Gie nnotat li din l-attivita m’għandiex pubbliċita u kważi ħadd ma jaf biha.  

9. Librerija tan-Nadur.  Il-Kunsill irċieva ittra mingħand il-librara tan-Nadur dwar il-ħinijiet tal-ftuh tal-librerija.  Il-Kunsill minn naħa tiegħu mhux ser jibdel il-ħinijiet tal-ftuħ tal-librerija.

10. Proġett tal-Pjazza u Siġar.  Il-Kunsill irċieva korrispondenza mingħand l-Għaqda Flimkien għal Ambjent Aħjar sabiex il-Kunsill jiltaqa’ mas-Sur Lansely li huwa expert arborist u forestry manager f’Buckingham Palace.  Il-Kunsill aċċetta li jiltaqa’ ma din il-persuna jekk l-ispejjes ta’ din il-laqgħa ma jkunx tal-Kunsill.  Din il-laqgħa għandha ssir nhar it-Tlieta 2 ta’ Diċembru.  Il-Kunsill mhux ser jikkommetti li jixtri rapporti.  

11. Riżenja Tas-Segretarju Eżekuttiv.  Is-Sindku qal kif diġa ġew informati l-Kunsilliera, s-Segretarju Eżekuttiv tal-Kunsill, Rita Mifsud Attard, tat ir-riżenja tagħha effittiva mil-31 ta’ Diċermbru 2014.  Din tat ir-riżenja minħabba raġunijiet personali.  Is-Sindku rringrazzja lis-Segretarja tas-servizz tagħha mal-Kunsill għal dawn l-aħħar kważi 20 sena.  Hu qal li hi ħadmet mas-Sindki u kunsilliera kollha u taf kważi r-residenti tal-lokal kollha.  Issa l-Kunsill irid jagħmel il-pass li jmiss sabiex jinħatar Segretarju Eżekuttiv ġdid.  Is-sejħa għall-vaganza ta’ din il-pozizzjoni diġa’ ħarġet u tagħlaq nhar l-Erbgħa 26 ta’ Novembru.  F’dan il-ħin ippreżenta kopja tal-linja gwida biex jinħatar segretrarju.  Hu rrakkomanda li jinħatar bord ta’ għażla kif hemm indikat fil-linja gwida.  Hu rrakkomanda lil dawn il-persuni biex jinħatru fil-bord:  Noel Formosa (ex-sindku ta’ San Lawrenz), Mark Formosa (ex-Segretarju Eżekuttiv tax-Xagħra), Franco Giangura (kunsillier fil-lokal ta’ Għajnsielem), George Scerri (ħaddiem tal-bank) u Dr. Rita Mifsud (Kunsillier fil-Kunsill tan-Nadur).  Dr. Rita Mifsud ma aċċettatx din in-nomina minħabba mpenji li jkollha f’Malta.  Is-Sindku ssuġġerixxa lis-Sur Joseph Sultana (sindku tal-Munxar).  Jo sianne Cutajar issuġġeriet lil Paul Azzopardi (Sindku tax-Xewkija) u qalet li dan rtira minn Pulizija u għandu ħin biex jattendi għall-laqgħat tal-bord.  Iżda Is-Sindku, Viċi Sindku u Kunsillier Dr. Rita Mifsud ma qablux ma dan is-suġġeriment peress li kien diġa ġie ssuġġerit is-Sindku tal-Munxar.

12. Żjara tal-E.T. il-President ta’ Malta fin-Nadur.    Bħal ma ġie diskuss fl-aħħar laqgħa, l-E.T. Marie Louise Coleiro Preca, il-President ta’ Malta ser tagħmel żjara fin-Nadur nhar is-Sibt 20 ta’ Diċembru.  L-għaqdiet tan-Nadur ġew informati sabiex jagħmlu attivitajiet ta’ fund raising qabel din id-data sabiex jiġu ppreżentati f’din il-ġurnata.  Il-Kunsill ser iqassam inviloppi f’kull dar sabiex jinġabru donazzjonijiet għall-Community Chest Fund li jiġu ppreżentati f’dik il-ġurnata.  Dr. Rita Mifsud qalet li l-Kunsill taż-Żagħżagħ ser jorganizza “bake sale” għal dan il-għan.  Ser tiġi mitluba l-għajnuna tar-residenti biex jgibu prodotti għal dan il-‘bake sale”.  


Il-programm taż-żjara ta’ l-20 ta’ Diċembru huwa:


11:00  a.m.  Walk about  fi Triq Diċembru Tlettax fejn il-president tiltaqa’ mar-residenti.


11:00 żjara fil-każin tal-banda


11:10 żjara fil-mużew tas-subien

11:20 żjara fil-każin tal-football

11:25 zjara fic-centru parrokjali 


11:30 Bażilika ta’ San Pietru u San Pawl


Żewġ kanzunetti (carol singing)


Preżentazzjonijiet tad-donazzjonijiet lill-President


11:45 Zuntier tal-knisja:  Cafe’   Il-President tiltaqa’ man-nies b’mod informali.

13. Mawra f’Turin u Milan. Is-Sindku nforma lill-Kunsill li l-inawgurazzjoni tal-Monument f’Nichelino li jfakkar iż-żewġ qassisin Għawdxin, Dun Joshua Muscat (minn Nadur) u Dun Joe Galea (mir-Rabat) ser jiġi inawgurat fis-17 ta’ Mejju 2015.  Għal dan il-għan ser tiġi organizzata  dawra mis-16 sal 20 ta’ Mejju f’Turin u Milan.  Din ser tkun tiswa €560 li tinkludi l-akkomodazzjoni f’lukanda u titjira.  Din il-mawra ser tkun miftuha għar-residenti tan-Nadur. 

14. Karnival 2015.  Eucharist Camilleri talab biex il-Kunsill jinforma lil Gozo Football Association bid-data tal-Karnival organizzat tan-Nadur, li hija il-Hadd 8 ta’ Frar 2015.    Eucharist Camilleri qal ukoll li l-Kumitat tan-Nadur Youngsters ser jorganizza ballu tal-Karnival nhar il-Ħamis 12 ta’ Frar 2015.  
15. Kwotazzjonijiet u Offerti.  F’dan il-ħin infethu l-kwotazzjonijiet u offerti li għalqu illum stess f’nofsinhar.  
Tender NLC 11-2014  Resurfacing of St. Joseph Street and St. Korunatu Street
Gatt Tarmac€33,137.00                   Road Construction Co. Ltd. €30,702.00

Dawn l-offerti ser jiġu evalwati mill-perit tal-Kunsill.  Dr. Josianne Cutajar staqsiet lis-Segretarju Eżekuttiv jekk il-Kunsill hux f’pożizzjoni biex jiffinanza dan ix-xogħol.  Is-Segretarja qalet li dan ix-xogħol irid jiġi fis-sena 2015.
Kwotazzjoni 13/2014 – Street Christmas Decorations of part of Church Street, St. Peter & St. Paul Square and December 13th Street

D’Illumination 
Michael Bugeja

€2430.00
€3500

Intagħżlet l-offerta ta’ D’Illumination peress li din kienet l-aktar waħda vantaġjuża.


Kwotazzjoni 14/2014 Hire of Tent to cover stage.


Jean Paul Zerafa


Kwotazzjoni 1:  €943
Kwotazzjoni 2 €1648

Il-Kunsill għażel Kwotazzjoni 1 bil-prezz ta’ €943 peress li din kienet adekwat għall-bżonnijiet tagħna.


Kwotazzjoni 15/2014 Hire of Light System for Christmas Cheers Concert.


Sourcelite  


Kwotazzjoni 1  €110.92; Kwotazzjoni 2 €143.96  Kwotazzjoni 3 €238.36

Il-Kunsill għażel kwotazzjoni 3 bil-prezz ta’ €238.36 


Kwotazzjoni 16/2014 – Hire of Sound System for Christmas Cheers Concert


Ronnie Dimech
€248.00


Cloud 9
€392.00


Pro Stage Sound
€425.00

Il-Kunsill għazel il-kwotazzjoni ta’ Ronnie Dimech peress li din kienet l-aktar waħda vantaġjuża.

16. Affarijiet Oħra. Maria Natoli ġibdet l-attenzjoni li Gnien ta’ Kenuna għandu bżonn aktar manutenzjoni u li hemm bżonn ta’ patching fi Triq San Korunato.  Qalet ukoll li bozza tas-solar fi Triq l-Inżul tal-Franċiżi mhix tixgħel dejjem.  Hemm bżonn ta’ tindif fi Triq il-Knisja –il parti li hija responsabilita’ tal-Kunsill.  Dr. Josianne Cutajar qalet li kien hemm ilment dwar bexx fi Triq il-Qortin.  Is-Segretarja għandha tinforma lill-kuntrattur tal-knis biex ma jużax bexx.  Dr. Josianne Cutajar talbet biex tiġi nstallata bozza ġdida fi Triq Torri Sopu ħdejn id-dar “Tas-Serrer”.  Din it-talba għandha tgħaddi għand il-contract manager  l-Inġinier Renzo Curmi.
Il-laqgħa ntemmet fit-8:00 p.m. Il-laqgħa li jmiss ser issir nhar il-Ħamis 11 ta’ Diċembru fil-5:30 ta’ wara nofsinhar.

